
martu Rita Azzopardi; Rosaria Maria Azzopardi;

u Karmen Vella née Azzopardi flimkien ma’
zewgha Joseph Vella; u b’digriet tas-27 ta’ Frar

2018 il-kawza tkompliet fl-isem ta’ Noel Vella,

Claudie Vella, Charmaine Vella u Joseph Vella

minflok Karmen Vella li mietet waqt li miexja I-

kawza

V.
Publius Zammit

1. Dan huwa appell tal-konvenut minn zewg sentenzi moghtija mill-
Prim’Awla tal-Qorti Civili: wahda, preliminari, moghtija fis-16 ta’ Gunju

2015 [‘l-ewwel sentenza’] li ¢ahdet eccezzjoni ta’ inkompetenza

ratione materise mressqa mill-konvenut, u I-ohra, finali, moghtija fis-27
ta’ Frar 2018 [“is-sentenza finali”] li lagghet it-talbiet tal-atturi ghall-
izgumbrament tal-konvenut minn fond proprjeta taghhom li I-gorti
sabet li I-konvenut kien gieghed izomm minghajr titolu li jiswa fil-ligi. Il-

fatti relevanti huma dawn:

2. L-atturi jghidu illi huma sidien ta’ fond fl-Imsida u illi I-konvenut
gieghed jokkupa dan il-fond minghajr ma ghandu titolu li jiswa fil-ligi.
Ghalhekk talbu l-izgumbrament tieghu. L-atturi kienu talbu wkoll [i I-
kawza tinqata’ bid-dispensa tas-smigh, taht il-pro¢edura sommarja
specjali, izda |I-ewwel qgorti cahdet din it-talba, u tat lill-konvenut fakolta

li jressaq eccezzjonijiet.

3. ll-konvenut ressaq dawn |-e¢¢ezzjonijiet:

»1. illi preliminarjament tigi ec¢¢epita I-inkompetenza ta’ din I-onorabbli
gorti li tisma’ dan il-kaz stante li t-talbiet attri¢i kellhom jitressqu
guddiem il-Bord li Jirregola I-Kera.

»2. illi l-azzjoni attri¢i hija infondata fil-fatt u fid-dritt, [-aktar ghaliex il-
fond ... mertu ta’ din il-kawza kien mikri mis-sid Rose Azzopardi lil
oht l-intimat Veronica Mupimhidzi, u meta din mietet fl-10 ta’
Jannar 1998 I-intimat kien ged jghix maghha f'dan il-fond, u ghal-
hekk il-kirja relattiva awtomatikament daret fuqu skont il-ligi.«

4. Bl-ewwel sentenza l-ewwel qorti ¢ahdet |-e¢cezzjoni ta’ nuqqgas ta’

kompetenza ghal ragunijiet li fissrithom hekk:

»llli l-atturi ged jitolbu b’din il-kawza l-izgumbrament tal-intimat mill-
fond ... ... ... stante li ged jokkupa l-istess minghajr titlu. llli I-intimat
issolleva I-e¢¢ezzjoni tal-inkompetenza ratione materize ta’ din il-qorti
f'din il-kawza li kellha titressaq quddiem il-Bord li Jirregola |-Kera.

»llli |-fatti fil-gosor huma s-segwenti: l-intimat huwa hu Veronica
Mupimbhidzi li kienet tikri I-fond minghand ir-rikorrenti. Hi mietet fl-10 ta’
Jannar 1998. L-intimat jghid li kien jghix maghha fil-fond u kwindi
jippretendi li I-kirja awtomatikament daret fuqu. Din hija sentenza in
parte fuq l-ewwel e¢¢ezzjoni.

»Inkompetenza ratione materiee

»llli din il-qorti ghandha tiddetermina jekk ghandhiex il-kompetenza
ratione materise sabiex tiehu konjizzjoni tat-talbiet odjerni in vista tal-
emendi introdotti bl-Att X tal-2009.

»llli t-talba attric¢i hija ghall-izgumbrament tal-intimat talli ged jokkupa I-
fond bla titlu. ll-qorti, wara li rat kif huwa formulat ir-rikors promotur,
ma ssib |-ebda diffikolta biex tafferma I-kompetenza taghha in materja.

»Huwa pacifikament accettat illi -kompetenza ta’ qorti hi determinata
fuq kollox, u gabel kull konsiderazzjoni tal-e¢¢ezzjoni moghtija, mit-
termini tal-azzjoni attri¢i. Hu l-att promotur kif intavolati t-talbiet u I-
premessi taghhom |i jiffurmaw il-parametri li fihom il-qorti kellha
tezer¢ita I-gudizzju taghha u li allura jiddeterminaw il-kompetenza
taghha.

»ll-posizzjoni legali fil-materja ta’ kompetenza ratione materige tal-grati
ordinarji u dawk ta’ kompetenza specjali fkawzi konnessi ma’ kirjiet
urbani kienet ormai pacifika fil-gurisprudenza tal-grati taghna. BI-
introduzzjoni tal-Att X tal-2009, izda, dahlu fis-sehh xi tibdiliet i
wessghu I-kompetenza tal-Bord tal-Kera.

»B’dana l-att gew emendati inter alia l-artikolu 1525 tal-Kap. 16 u I-
artikolu 16 tal-Kap. 69 tal-Ligijiet ta’ Malta.

»Skont l-artikolu 1525(1) tal-Kap. 16 tal-Ligijiet ta’ Malta |-Bord i
Jirregola |-Kera:

»‘ghandu kompetenza esklussiva |i jiddeciedi kwistjonijiet
konnessi ma’ kuntratti ta’ kiri ta’ fond urban u ta’ dar ghall-
abitazzjoni u ta’ fond kummercjali. Kirjiet ohra jaqghu taht il-
kompetenza tal-Qrati ta’ Gurisdizzjoni Civili u fil-kaz ta’ raba’ taht

L]

il-Bord dwatr il-Kontroll tal-Kiri tar-Raba’.

»Din id-disposizzjoni hija ukoll replikata fl-artikolu 39(5) tal-Att X tal-
2009 fid-disposizzjonijiet transitorji. L-artikolu 38(a) jipprovdi sub-
artikolu gdid wara l-artikolu 16(3) tal-Kapitlu 69 — I|-artikolu 16(4) — li
jghid hekk: “

»(4) Minkejja d-disposizzjonijiet ta’ kull ligi ohra, il-Bord ghandu
wkoll jiddeciedi I-materji kollha li jolgtu kirjiet ta’ fondi urbani li
jinkludu fondi residenzjali kif ukoll fondi kummerc¢jali u dan ghat-
termini ta’ Titolu IX tatTagsima Il tat-Tieni Ktieb tal-Kodici Civili,
Fuq il-Kuntratti tal-Kiri, inkluzi kawzi dwar okkupazzjoni ta’ fondi
urbani fejn il-kirjiet ikunu ntemmu wara t-terminazzjoni ta’ kirja.”

»Kif osservat din l-istess qorti fis-sentenza taghha fl-ismijiet Antonia
Frendo et v. Christopher Agius et (10 ta’ Lulju 2014):

»“Dawn |-emendi donnhom jattribwixxu gurisdizzjoni esklussiva
lill-Bord li Jirregola |-Kera f’kull materja li jolgtu kirjiet ‘inkluzi kawzi
dwar okkupazzjoni ta’ fondi urbani fejn il-kirjiet ikunu ntemmu
wara t-terminazzjoni ta’ kirja’ (ara ad ez. l-interpretazzjoni fil-kawzi
Massih Massihnia v. Stivala Properties Limited et (PA — de¢. fit-2
ta’ Lulju 2013) u Enriketta Bonnici et v Gordon Borg (App Inf. —
dec. fl-4 ta’ Dicembru 2013).”

»F’dawk is-sentenzi, il-qorti ezaminat b’'mod approfondit il-kwistjoni ta’
kompetenza tal-grati ordinarji fil-materja ta’ kirja u rribadiet i
ghalkemm il-kompetenza tal-Bord tal-Kera twessghet bl-emendi li saru
fl-2009:

»“Perd din il-qgorti hi tal-fehma illi I-Bord tal-Kera xorta jibga’
tribunal specjali b’poteri li jridu jintuzaw entro I-limiti ta’ dak li tghid
il-ligi. Kwistjonijiet li ma jagghux entro I-provvedimenti tal-ligijiet li
jirregolaw il-kiri jridu per forza jaqghu fil-kompetenza tal-grati
ordinarji."

»Fil-kawza fl-ismijiet Camilleri v. International Trading Co. Ltd deciza
mill-Prim’Awla tal-Qorti Civili fil-31 ta’ Ottubru 2011, il-Qorti galet hekk:

»“Jidher ¢ar allura li I-legislatur ried li kwistjonijiet kollha dwar il-kiri
jkunu kompetenza tal-bordjiet rispettivi. Kif ga ssemma, I-
kompetenza ta’ qorti jew tribunal tigi determinata skont it-talba ta’
min jipproponi |-kawza u fdik odjerna huwa ¢ar li l-atturi ged
jaghmlu it-talba taghhom a bazi tal-fatt li s-socjeta konvenuta ma
jisthoqqilhiex tibga’ tiddetjeni I-fond in kwistjoni. Din id-decizjoni
pero palesament tiddependi fuq I-allegazzjoni tal-atturi li s-socjeta
konvenuta nagset mill-obbligi taghha skont I-iskrittura ta’ lok-
azzjoni li saret bejn il-kontendenti. Ghalhekk ma hemmx dubbju
ghall-qgorti li din hija wahda minn dawk il-vertenzi li I-legislatur ried
jirrimetti fil-hogor tal-bord imsemmi permezz tal-introduzzjoni tal-
artiklu 1525.”

»llli I-Qorti tal-Appell, fsentenza recenti fl-ismijiet George Falzon et v
Raymond Buttigieg et (28 ta’ Marzu 2014) irribadiet i

»“Ghalhekk ladarba |-ewwel qorti iddecidiet biss, kif giet mitluba
taghmel, fuq l-ewwel ecéezzjoni hija ghamlet sew li ikkon¢entrat
fuq it-talba tal-attur li kienet titlob I-izgumbrament fuq il-kawzali li I-
konvenuti ma ghandhomx titolu u allura ikkonkludiet gustament li
fug dik il-bazi hija kellha I-kompetenza tisma’ I-kawza u
tiddecidiha.”
»lkkonsidrat kif ga premess li t-tieni talba odjerna hija ghall-
izgumbrament tal-konvenut mill-fond stante li ged jokkupah minghajr
titlhu u ma hemm |-ebda premessa imsejsa fuq xi kirja jew dritt lokatizju
tal-intimat. Ghaldagstant fuq l-iskorta tal-gurisprudenza ccitata, din il-
gorti tikkonsidra li I-ewwel e¢¢ezzjoni ghandha tigi respinta u tordna li
I-kawza tkompli fuq il-mertu. Ovvjament jekk jigi ppruvat li I-intimat
ghandu titlu lokatizju, din il-gorti mbaghad ikollha tiddetermina t-talbiet
fuq il-mertu skont il-provi prodotti.

»llli ghalhekk ghal dawn il-motivi din il-qorti taqta’ u tiddeciedi billi
tichad l-ewwel eccezzjoni tal-intimat u tordna I-prosegwiment tal-
kawza. L-ispejjez jigu determinati mas-sentenza finali.«

5. Imbaghad bis-sentenza finali I-ewwel qorti ¢ahdet I-e¢¢ezzjoni li I-
konvenut ghandu titolu u laqghet it-talba ghall-izgumbrament tieghu

ghal ragunijiet li, safejn relevanti ghal dan I-appell, fissrithom hekk:

»llli permezz ta’ din l-azzjoni r-rikorrenti ged jitolbu |-izgumbrament tal-
intimat mill-fond Flat 1, Albert Flats, Giorgio Mitrovich Street, stante li
ged jikkontendu li I-intimat m’ghandux titolu validu fil-ligi.

»Fir-risposta tieghu, l-intimat Publius Zammit ec¢éepixxa li hu qed
jokkupa I-post b’titlu validu peress li I-fond kien mikri lil ohtu Veronica

Mupimhidzi, u meta din mietet fl-10 ta’ Jannar 1998 hu kien ged ighix
maghha fl-imsmmi fond.

»Galadarba giet deciza l-ewwel ecéezzjoni sollevata mill-konvenut, il-
kwistjoni involuta tirrigwarda l-artikolu 2 tal-Ordinanza li Tirregola t-
Tigdid tal-Kiri tal-Bini (Kapitolu 69 tal-Ligijiet ta’ Malta). Ghal
precizazzjoni, il-vertenza tikkonsisti fil-kwezit jekk il-konvenut Publius
Zammit ghandux jitgies detentur minghajr titolu tal-fond — dak li ged
jippretendu li hu I-kaz ir-rikorrenti — jew, invece, jekk ghandux jitgies
“kerrej” fis-sens tad-definizzjoni skont il-precitat dispost tal-ligi — dak li
jsostni I-konvenut. Sabiex jigi stabbilit it-titolu tieghu ta’ inkwilin kif ser
jirrizulta 'l quddiem, dak li irid jigi determinat hu jekk huwiex “membru
tal-familja” u jekk kienx ged joqghod flimkien ma’ ohtu l-inkwilina
Veronica Mupimhidzi meta mietet fl-10 ta’ Jannar 1998, u allura jekk
issubentrax fid-drittijiet taghha lokatizji mal-mewt taghha.

»lI-fatti fil-gosor huma s-segwenti. Jirrizulta li I-imsemmi fond kien mikri
lil Veronica Mupimhidzi mis-sid Rose Azzopardi. Jirrizulta wkoll i
fMejju 1997 I-intimat hareg mill-habs u, wara li ttenta jabita ma’ martu,
mar jirrisjedi ma’ ohtu Veronica fl-imsemmi fond, li kienet marida u
kellha hamest itfal taht I-eta. Mill-provi tal-uffi¢jal ta’ Identity Malta
rrizulta li l-intimat galeb I-indirizz fuq il-karta tal-identita fuq Flat 1,
Albert Flats, Giorgio Mitrovich Street, Msida fit-23 ta’ Dicembru 1997.
In segwitu, fl-10 ta’ Jannar 1998, ohtu mietet, u, meta mar biex ikompli
jnallas il-kera minflok ohtu, din ma gietx accettata, u ghalhekk
iddepozita I-kera |-qorti permezz ta’ ¢edoli ta’ depozitu ... ... ...

»Rita Bihiga, oht I-intimat xehdet u qalet li taf li huha jogghod fil-fond
Flat 1, fi Trig Gorg Mitrovich, |-Imsida u ilu jogghod hemm madwar
sbatax jew tmintax-il sena, kemm ilu li hareg mill-habs. Semmiet li
meta mar jogghod hemm kien hemm ohtha wkoll toqghod hemm i
kellha hamest itfal, li kienet I-inkwilina u li gabel izzewget kien kun-
jomha Zammit. Qalet li din ohtha kienet mara marida u ghalhekk hi
kienet tmur ta’ spiss, kwazi kuljum, meta kienet ghadha hajja. Ohtha
baqghet tghix hemm sakemm mietet u huha, l-intimat, baga’ jghix
hemm ghaliex ma kellux fejn imur joqghod.

»In kontro-ezami galet li ohtha damet toqghod f'dak il-fond xi sitt snin
sakemm mietet, u huha beda jogghod hemm fl-1997 u li tiftakar id-
data billi hija vi¢in id-data meta mietet ohtha. Qalet ukoll li meta hareg
mill-habs huha ma kienx jahdem.

»Grace Cachia, oht I-intimat, xehdet u galet li ghandha 57 sena u
huwa hu ghaxar snin izghar minnha. Qalet li huha jogghod fi Flat 1,
Triqg George Mitrovich Msida, u hija tmur ghandu. Qalet li fdak I-istess
fond kienet toqghod ohtha li mietet. Qalet li meta I-intimat mar joqghod
ma’ ohtu f'dan il-fond kien ighinha peress li kellha hamest itfal. Qalet li
l-intimat hareg mill-habs fl-1997. Qalet li gabel ma I-intimat mar
jogghod fl-imsemmi fond, ma tafx li kellu post alternattiv.

»Publius Zammit xehed u qal |i ilu jogghod fl-imsemmi fond ghall-
ahhar dsatax-il sena. Spjega li hareg mill-habs fMejju tal-1997, kien
dam il-habs xi sentejn u nofs, u meta hareg mar jogghod f'dan il-fond
ma’ ohtu Veronica Mupimhizda. Qal li ohtu mietet fJannar 1998.

»Spjega li kienet telget mill-fond tliet gimghat gabel mewtha sabiex
ittiehdet I-isptar u mietet hemm. Semma li jaf li ohtu kienet thallas il-
kera u wara mewtha hu gabad il-ktieb tal-kera u mar ihallas il-kera,

izda din ma gietx accettata minghandu. Hu baqa’ jghix fil-fond sal-
prezent.

»In kontro-ezami qal li gabel dahal il-habs hu kien jogghod ma’ martu
fappartament G’mangia; meta dahal il-habs martu marret toqghod
fpost iehor I-Imsida, u twieled ibnu li spi¢¢a dejjem joqghod mieghu.
Spjega li meta hareg mill-habs mar jogghod fil-post fejn kienet ged
togghod martu, izda mhux aktar minn gimgha. Semma li ibnu twieled
fit-23 ta’ Ottubru 1998; ghalhekk ibnu twieled wara |-mewt ta’ ohtu.
Izda ibnu gie jogghod mieghu malli kellu sentejn. Qal li hu ssepara
minn ma’ martu b’kuntratt bonarju, wara t-twelid ta’ binhom. Qal li hu
kien jircievi r-relief meta hareg mill-habs: I-ewwel kien jircevih ghand il-
post ta’ martu fl-Imsida, izda qgal li ma ghamilx aktar minn erbat ijiem
jghix hemm. Eventwalment dawwar kollox fuq il-fond mikri ghand ohtu
u beda jir¢ievi kollox hemm. Qal li ma jafx jindika meta saret din il-
bidla.

»F’kontro-ezami ulterjuri ipprezenta |-kuntratt ta’ separazzjoni datat it-
23 ta’ Ottubru 2002. Mistogsi dwar I|-indirizz 2, Matlua Lane, B’Kara li
kien I-indirizz li kellu fil-1992, gal li dak kien l-indirizz ta’ ohtu Rita.
Imbaghad kien jghix fGwardamanga ma’ martu sakemm dahal il-habs
fis-sena 1995. Wara li dahal fil-habs martu kienet telget minn dak I-
appartament. Qal li meta hareg mill-habs l-ewwel mar joqghod ma’
martu fpost fSt Louis Street Msida fejn kellha kamra wahda u
mbaghad ma gablux u ma kompliex jogghod hemm u mar jogghod
ma’ ohtu Veronica fl-imsemmi fond. Referut ghaliex biddel I-ID Card
fit-23 ta’ Dicembru 1997, qal li diga kien ighix ma’ ohtu Veronica gabel
dik id-data, izda ma kienx mar ibiddel I-ID Card immedjatament.

»Xehed ulterjorment in kontro-ezami u gal li meta mar joqghod ma’
ohtu Veronica kienet diga marida u kellha hames uliedha li kellhom
eta ta’ bejn sentejn u 14-il sena. Mistogsi kienx perjodu ta’ tliet xhur li
hi ghamlet l-isptar gabel mietet, gal li ftit angas. Meta marret l-isptar
baqghet hemm sakemm mietet. Qabel ma mietet gal li t-tfal ta’ ohtu
tgassmu ma’ hutu minhabba li ohtu Veronica kienet marida. Qal li
telaq mid-dar fejn kienet toqghod martu ghaliex iz-zwieg kien spicca.

»llli mistogsi, ladarba ibnu twieled fit-23 ta’ Ottubru 1998, jekk giex
koncepit fJannar jew Frar tal-istess sena, ghalkemm hu ged ighid li
ma kienx baga’ jghix ma’ martu, gal li gieli xi drabi kienu jiltaqghu hu u
I-mara. Mistogsi jekk I-indirizz tal-ID card galbux sena wara I-mewt ta’
ohtu, qal li ma jagbilx ma’ dan. Meta hared mill-habs galbu ghal fuq St
Louis Street, Msida u sakemm qaleb il-karta tal-identita baqa’ jirCievi ¢-
¢ekk tar-relief f'dak I-indirizz ta’ St Louis Street, Msida.

»Heleno Galea rapprezentant tal-Facilita Korrettiva ta’ Kordin xehed u
gal li l-intimat dahal il-habs fil-21 ta’ Mejju 1997, izda ghamel biss
gurnata ghax kien diga skonta sentejn habs biz-zmien li kien ghamel
arrestat, jigifieri mill-1996 sal-1998 kien gewwa |-habs. Qal li I-ewwel
darba li dahal il-habs fil-1992 I-intimat kellu indirizz go B’Kara,
imbaghad fit-30 ta’ Lulju 1995 kien registrat fuq indirizz Flat 1, Carmel
Flats. Hookham Frere Street, G’Mangia.

»Roberta Grech rapprezentanta ta’ Identity Malta xehdet u qalet li min-
naha taghhom I-informazzjoni li tista’ taghti hi minn Frar 2014. Hi
vverifikat mal-Kummissjoni Elettorali: jidher li I-intimat ilu registrat fl-
indirizz St Albert, Flat 1, fi Trig Giorgio Mitrovich Msida mit-23 ta’
Dicembru 1997.

»Savio Borg in rapprezentanza ta’ ldentity Malta xehed u esebixxa
kopji mir-Registru Elettorali. Spjega li peress li r-Regstru Elettorali
johrog darba kull sitt xhur, jekk l-intimat ikun biddel diversi drabi |-
indirizz f'dak il-perjodu, ma jkunx jirrizulta.

»Xehed ulterjorment u esebixxa |-applikazzjoni tal-vot tal-intimat, li hi I-
applikazzjoni tal-vot minn mindu applika I-intimat. Spjega li fdan id-
dokument hemm diversi indirizzi mhassrin, ghaliex kull darba Ii jkun
sar it-transfer. Semma li r-records imorru lura sal-1993, u ohra fid-9 ta’
Frar 1994, fejn saret bidla ghal Flat 1, Carmel Flats, G’'mangia. Spjega
li fl-anhar tal-1997 meta ghamel il-bidla ghal Trig Mitrovich I-Imsida,
dan kien jaga’ mal-Gzira, b’hekk ... jidher li nqata’ I-Imsida u saret
Gzira, izda ... jidher li llum dik it-trig taghmel mal-Imsida.

»In kontro-ezami qal li r-records jinzammu ghal ¢ertu zmien.

»llli fdan il-kaz ma japplikawx l-emendi introdotti bl-Att X tal-2009.
Minn qari tal-artikolu 1531B tal-Kodi¢i Civili ghandhom jibqghu
jghoddu ghall-kaz odjern id-disposizzjonijiet tal-Kap. 69 tal-Ligijiet ta’
Malta billi I-inkwilina mietet fis-sena 1997 gabel ma dahlet fis-sehh id-
disposizzjoni msemmija (1 ta’ Jannar 2010). Isegwi li I-artikou 1531F
tal-Kodiéi Civili mhux appikabbli.

»Fil-fatti minn dak ec¢cepit mill-intimat jidher |li huwa ged jinvoka I-
artikolu 2 tal-Ordinanza i Tirregola t-Tigdid tal-Kiri tal-Bini (Kap. 69 tal-

Ligijiet ta’ Malta), u b’hekk ged isostni li jgawdi minn rikonoxximent tal-
ligi bhala kerrej.

»llli ‘kerrej’ hu definit bl-artikolu 2(b) tal-Kap 69 li jiddisponi:

“fil-kaz ta’ dar ta’ abitazzjoni meta |-kerrej ma jhallix warajh armla
jew armel, dawk il-membri tal-familja tal-kerrej li jkunu jogoghdu
mieghu fiz-zmien tal-mewt tieghu.”

»Ghalhekk, dan I-artikolu jirrikjiedi zewd rekwiziti sabiex persuna
tikkwalifika bhala kerrej sussegwentement ghall-mewt tal-kerrej origin-
ali, meta dan ma jhallix warajh armla jew armel:

»1) ikun membru tal-familja tieghu; u

»2) ikun jogghod mieghu meta jmut. Il-ligi ma tipprovdix kemm il-
persuna trid tkun ilha tghix mal-inkwilin sabiex tkun tista’
tibbenefika mill-protezzjoni li jipprovdi I-Kap. 69.

»“Membru tal-Familja”

»llli gie stabbilit fil-kaz Katald Galea v. Denise Galea et, li:

»“Ir-residenza hi stat ta’ fatt li trid tirrizulta mill-provi tal-kaz.
»“Fost I-ohrajn huma relevanti biex tigi ppruvata r-residenza:
»“e |-irgad u mistrieh regolari fil-fond in kwistjoni;

»“e jl-fatt li fil-fond oggett tal-kirja jinzammu l-oggetti personali u I-
hwejjeg ta’ min jippretendi li ghandu residenza;

»“e l-fatt li fdin ir-residenza huwa jghaddi z-zmien liberu tieghu
fejn hu jipprattika d-delizzju tieghu u jaghmel ix-xoghol per-
sonali tieghu;

»“e jl-fond fejn wiehed jippranza;
»“e il-fond fejn wiehed jircievi I-korrispondenza;

»“e jl-fond fejn wiehed jilga’ I-hbieb, u fejn hbieb u terzi jistennew
li jsibu lil min hu hemm residenti.”

»llli -oneru tal-prova tal-effettiva residenza mal-inkwilin fiz-zmien tal-
mewt tieghu hi fugq dak li jippretendi li hu kerrej skont l-artikolu 2 tal-
Kap. 69.

»llli fil-kaz odjern din il-qorti hija tal-fehma li l-intimat ma rnexxilux
jipprova sal-grad rikjest bil-ligi li hu stabbilixxa bhala r-residenza li hija
permanentement ir-residenza ordinarja tieghu.

»Mill-ezami tal-provi din il-gorti rriskontrat kontradizzjoni fix-xhieda tal-
intimat kif ukoll kontrast bejn ix-xhieda tieghu u ta’ hutu. Jigi osservat li
[-ewwel verzjoni tal-intimat fix-xhieda tieghu kienet li meta hareg mill-
habs mar joqghod ma’ ohtu Veronica, izda sussegwentement fix-
xhieda ulterjuri tieghu in kontro-ezami qal li wara li hareg mill-habs
gatta’ xi jiem jabita ma’ martu, u meta ra li ma jistax ikompli jogghod
maghha mar ghand ohtu Veronica fl-imsemmi fond.

»llli dan hu sinifikattiv ukoll konsiderando I-fatt li I-ewwel qgal li telaq lil
martu ghaliex ma setax ikompli maghha mentri in kontro-ezami
ammetta li gieli xi drabi kienu jiltagghu. Fil-fatt, irrizulta li kompla fir-
relazzjonijiet tieghu ma’ martu tant li kkoncepew tifel li twieled ben
ghaxar xhur wara |-mewt tal-inkwilina. Dan ifisser li r-relazzjonijiet
tieghu ma’ martu komplew minn meta hareg mill-habs kif ukoll tul I-
allegata konvivenza tieghu ma’ ohtu, l-inkwilina, u anke wara. Difatti
jirrizulta li I-koppja Zammit isseparaw legalment sentejn wara |-mewt
tal-inkwilina.

»Dan hu kkorroborat mill-fatt li I-intimat ma sab l|-ebda diffikulta li
jkompli jircievi ¢-¢ekk tal-benefi¢cji socjali fl-indirizz ta’ martu. Hu stess
ikkonferma fix-xhieda tieghu li wara li hareg mill-Facilita Korrettiva ta’
Kordin hu kien jir¢ievi |-posta u ¢-¢ekk tar-relief ghand martu, u kien
biss meta qgaleb it-trasferiment tal-indirizz fuq I-ismemmi fond, u cioé fl-
ahhar tas-sena tal-1997, li hu beda jiréievi I-posta ghand ohtu u mhux
aktar ghand martu. Indubbjament, dan jimplika c¢ertu relazzjoni ta’
fidu¢ja bejnu u martu u li huwa kien ghadu ged jahseb li jista’ jerga’
jsalva z-zwie§ ma’ martu matul dan il-perjodu ta’ zmien. Kwindi,
difficilment wiehed jista’ jgis li I-imsemmi fond kien dak li huwa kien
ged jikkonsidra bhala r-residenza permanenti tieghu.

»lli jirrizulta wkoll li Veronica Mupimhidzi, li kienet armla b’hamest itfal,
kienet ilha marida ghal bosta snin. L-intimat jghid li dahal maghha
wkoll biex jghinha. 1zda jirrizulta li kienet ohtu Rita Bihiga li kienet tmur
kuljum biex iddur maghha, u wliedha tgassmu mal-ahwa |-ohra wara li
ddahhlet l-isptar.

»llli l-intimat I-ewwel xehed li ohtu kienet marret l-isptar xi tliet §imghat
gabel ma mietet, imbaghad in kontro-ezami gal li ohtu kienet marret I-



Charles Azzopardi et v. Publius Zammit

isptar xi ftit ingas minn tliet xhur gabel ma mietet. Ma ressaq |-ebda
prova dwar dan u langas ta dettalji dwar kif organizza hajtu meta kien
allegatament ged jghix ma’ ohtu. Din il-prova kienet tinkombi fuqu.

»dJirrizulta li biddel I-indirizz tieghu ghall-fini tal-karta tal-identita fit-23
ta’ Dicembru 1997 filwaqt li ohtu mietet Il-isptar fl-10 ta’ Jannar 1998.
Kien ghalhekk li r-rikorrenti issottomettew fin-nota taghhom li “I-inkwilin
ha |-okkazjoni biex jipprova jiehu vantagg mis-sitwazzjoni”.

»llli dan premess jirrizulta mill-assjem tal-provi li I-hajja tal-intimat ma
Kinitx organizzata b’mod fiss peress li wara I-hrug mill-Facilita Korrett-
iva ta’ Kordin lanqas jirrizulta ppruvat li hu hassar minn martu u li
stabbilixxa l|-appartament bhala I|-permanent ordinary residence
tieghu.

»Ir-rikorrenti jakkampaw fuq l-intenzjoni tal-intimat li jirrikoncilia ma’
martu. Difatti jsostnu li I-intimat ma kienx ittermina r-relazzjoni li kellu
ma’ martu kif korroborat mill-fatt inkonfutabbli li hu u martu kellhom
tarbija li twieled fOttubru 1998, ghaxar xhur wara I-mewt tal-inkwilina.
Jissottomettu li I-intimat ghamel zmien konsiderevoli jipprova jirranga
ma’ martu izda eventwalment isseparaw bonarjament fis-sena 2002.
Skont ir-rikorrenti dan ifisser li l-intimat ma kienx ghadu b’mod deciz u
bi hsieb ta’ permanenza jittrasferixxi r-residenza ordinarja tieghu fil-
fond in mertu. Ghaldagstant ir-residenza tieghu kienet wahda “kazwali
jew saltwarja jew ghal mera kumdita ahjar” (Dr_John Agius MD v.
Marlene Copperstone).

»llli ghal dawn il-motivi din il-qorti, mill-evalwazzjoni tal-provi, ghal-
kemm l-intimat jaga’ fid-definizzjoni ta” membru tal-familja ghall-fini tal-
artikolu 2 tal-Kap. 69 tal-Ligijiet ta’ Malta, mhix konvinta li gie ppruvat
minnu li I-fond kien “permanently his ordinary residence” skont I-inter-
pretazzjoni moghtija mill-gqrati taghna fil-gurisprudenza suécitata;
kwindi m’ghandux jigi konsidrat li ssubentra bl-operat tal-ligi fit-titlu
lokatizju minflok ohtu.

»Ghaldagstant it-talbiet attri¢i jimmeritaw konferma billi tqis i I-istess
intimat ged jokkupa I-fond minghajr ebda titlu validu fil-ligi.

»llli ghalhekk ghal dawn il-motivi din il-gorti tagta’ u tiddeciedi billi
tiddikjara li I-intimat ged jokkupa |-fond in mertu minghajr ebda titolu
validu fil-ligi, tichad it-tieni ec¢cezzjoni tal-intimat, u kwindi tilga’ t-talba
tar-rikorrenti u tordna lill-intimat jizgombra mill-fond Flat 1, Albert Flats,
Giorgio Mitrovich Street, Msida, fterminu perentorju ta’ tliet (3) xhur
mil-lum.

»L-ispejjez gudizzjarji jithallsu mill-intimat.«
6. Il-konvenut appella kemm mill-ewwel sentenza u kemm minn dik finali

b’rikors tal-20 ta’ Marzu 2018, li ghalih |-atturi wiegbu fil-11 ta’ April

2018. L-aggravju tal-appell mill-ewwel sentenza gie mfisser hekk:

»llli l-ewwel gorti tié¢ita parti mill-artikolu 1525 tal-Kodi¢i Civili, perd
thalli barra partijiet ohra materjali hafna ghal biex tigi determinata din I-
eccezzjoni tal-kompetenza ratione materize.

»Dak |-artikolu 1525 tal-Kodic¢i Civili jibda hekk:

»“(1) ll-kuntratt ta’ kiri, sew ta’ haga kemm ta’ xoghol, jista’ jsir
sew b’kitba kemm bil-fomm, izda |-kuntratt ta’ kiri ta’ fond urban u
ta’ dar ghall-abitazzjoni u ta’ fond kummer¢jali li jsir wara I-1 ta’
Jannar 2010 ghandu jsir bil-kitba.”

»L-ewwel gorti ma ¢citatx din il-parti ta’ dan I-artikolu, pero din il-parti
tal-ligi hija fundamentali ghad-determinazzjoni korretta tal-kompetenza
tal-grati Maltin fejn jidhlu kirjiet. In rigward ta’ din I-ec¢¢ezzjoni, |-attur
hawn appellant ressaq bhala prova r-ricevuti tal-kirjiet li kienet thallas
ohtu gabel I-2009 ... ... ...

»Galadarba I-kirja li giet pruvata b’dawk ir-ricevuti tmur lura aktar mill-
2010, allura I-kirja li kellha oht |-esponent hawn appellant kienet, bid-
definizzjoni hawn fuq citata tal-artikolu 1525, tikwalifika bhala “kuntratt
ta’ kiri”.

»L-artikolu 1525 subinciz (1) ikompli:

»“[I-Bord li Jirregola I-Kera (hawn aktar ’il quddiem fdan it-titolu
msejjah “il-Bord tal-Kera”) mahtur bis-sahha tal-Ordinanza li
tirregola t-Tigdid tal-Kiri ta’ Bini ghandu kompetenza esklussiva li
jiddeciedi kwistjonijiet konnessi ma’ kuntratti ta’ kiri ta’ fond urban
u ta’ dar ghall-abitazzjoni u ta’ fond kummergjali ... ... ... ?

»llli I-ewwel gorti tinnota li [-atturi ma jsemmux kiri fir-rikors guramentat
taghhom, u li s-suggett ta’ kawza ghandu jkun determinat mit-talbiet
attrici. Pero I-fatt li I-atturi jaghmlu rikors guramentat mill-aktar skjett u
jghidu biss li l-intimat m’ghandux titolu, ma jfissirx li tali talba ma saritx
fuq ir-retro-xena li I-fond in kwistjoni kien mikri lil oht I-intimat u huma
ged jippretendu li |- inkwilinat ma darx fuq I-intimat.

»Qabel ma |-ewwel gorti ghaddiet ghas-sentetnza parzjali dwar I-
inkompetenza ngiebu provi mhux kontestati li I-fond in kwistjoni kien
mikri lil oht I-intimat Veronica Mupimhidzi, li din kienet thallas il-kera
lis-sid (omm I-atturi), tali kirja kienet tigi acc¢ettata, u li dik l-inkwilina
mietet fl-10 ta’ Jannar 1998. Ingiebet prova wkoll li I-kera bdiet
titpogga I-qorti mill-intimat ghaliex l-atturi bdew jirrifjutawha. Mela,
minkejja d-di¢itura xotta tar-rikors guramentat, I-atturi riedu li I-gorti
tiddeciedi li I-kirja li kellha Veronica Mupimhidzi ma ghaddietx ghal fuq
huha Publius Zammit, u li allura Publius Zammit ma kellux titolu, u
ghalhekk kellu jigi zgumbrat. Jigifieri mhux imbilli I-atturi ma ghamlux
referenza ghall-kirja li kien hemm fuq il-fond in kwistjoni, huma xorta
ppretendew i b’'din il-kawza jigi dikjarat li I-kirja li originarjament
inghatat lil Veronica Mupimhidzi ma ghaddietx fuq Publius Zammit:
ergo din il-kawza hija konnessa mal-kuntratt tal-kera li kellha Veronica
Mupimhidzi.

»llli f-2009 il-legislatur ghamel tibdiliet fil-ligijiet tal-kera, li bihom
ippreveda influss ta’ kawzi godda konnessi mal-kiri. Kien ghalhekk li I-
legislatur, biex jevita li I-Prim’Awla timtela b’kawzi konnessi ma’ kiri,
emenda l-imsemmi artikou 1525 tal-Kodiéi Civili biex b’hekk il-legis-
latur ghamilha mill-aktar ¢ara li kull materja konnessa ma’ xi kirja, anke
jekk din spi¢éat, ghandha tingieb quddiem il-Bord tal-Kera, li allura
kellu I-kompetenza tieghu imwessgha. Il-legislatur ried iserrah mohhu
li ma jkunx hemm interpretazzjonijiet ohra dwar dan, u ghalhekk ma
strahx biss fuq it-tibdila fl-artikolu 1525(1) tal-Kodici Civili (li kif rajna
issa jaghti kompetenza esklussiva lil kull materja anke jekk biss

10



Charles Azzopardi et v. Publius Zammit

konnessa ma xi kirja lill-Bord tal-Kera), talli ghamel provvediment iehor
gdid fil-Kap. 69 li bi kliem differenti jerga’ jenfasizza li ghandu jkun niss
il-Bord tal-Kera li jiehu hsieb kull materja li b’xi mod jew iehor, anke
jekk remotament, tkun konnessa ma’ xi kirja, anke jekk din spic¢at.
Ghalhekk is-subartikolu gdid 16(4) tal-Kap 69 jghid:-

»“Minkejja d-disposizzjonijiet ta’ kull ligi ohra, il-bord ghandu wkoll
jiddeciedi I-materji kollha li jolgtu kirjiet ta’ fondi urbani li jinkludu
fondi residenzjali kif ukoll fondi kummerd¢jali, u dan ghat-termini ta’
Titolu IX tat-Tagsima Il tat-Tieni Ktieb tal-Kodi¢i Civili, Fuq il-
Kuntratti tal-Kiri, inkluzi kawzi dwar okkupazzjoni ta’ fondi urbani
fejn il-kirjiet ikunu ntemmu wara t-terminazzioni tal-kirja.”

»llli, di piu, il-legislatur, biex jac¢¢erta ruhu li ma jkunx hemm xi hadd li
xorta jmur fil-Prim’Awla biex juza I-procedura tal-giljottina taht I-artikolu
167 tal-Kodiéi Civili [recte, tal-Kodiéi ta’ Organizzazzjoni u Proé¢edura
Civili], holoq procedura simili ta’ giljottina taht il-Kap. 69, proprjament
bl-introduzzjoni tal-artikolu gdid 16A fl-Ordinanza li Tirregola t-Tigdid
tal-Kiri ta’ Bini. Piu di ¢osi I-legislatur ma setax jaghmilha aktar ¢ara
minn hekk li I-Prim’Awla m’ghandhiex tmiss ma’ kawzi relatati ma’ djar
li ghandhom jew kellhom xi inkwilina.

»|s-sentenza parzjali tas-16 ta’ Gunju 2015 hawn appellata ggib fix-
xejn dan l-isforz doppju tal-legisiatur, u xorta tiddeciedi li I-Prim’Awla
tal-Qorti Civili ghandha tisma’ u tiddediedi materja li skond l-intimat
tirrigwarda kirja, mentri skond l-atturi tirrigwarda okkupazzjoni ta’ fond
urban fejn il-kera ntemmet wara t-terminazzjoni ta’ kirja: materji li fi
kwalunkwe kaz huma bil-ligi fil-kompetenza esklussiva tal-Bord tal-
Kera. Huwa ghalhekk li dik id-deéizjoni tas-16 ta’ Gunju 2015 fl-ismijiét
premessi ghandha tigi revokata u ghandha tintlaga’ I-ewwel e¢¢ezzjoni
sollevata mill-intimat, u dan billi jigi dikjarat li I-Prim’Awla tal-Qorti Civili
ma kinitx kompetenti tiehu konjizzjoni tat-talbiet attrici, bl-ispejjez
kontra l-atturi hawn appellati.«

Ma huwiex kontestat |i oht I-attur kellha kiri tal-fond |i dwaru saret il-

kawza. Huwa minnu wkoll illi I-Bord li jirregola |-Kera wahdu ghandu

kompetenza dwar il-materji kollha li jolgtu kirjiet ta’ fondi urbani. Dan

ma jfissirx izda li kull meta fond huwa jew kien mikri huwa biss il-bord

li ghandu kompetenza; ikollu dik il-kompetenza jekk jintwera li I-kiri

kien lill-konvenut u mhux lil xi persuna ohra.

Fil-kaz tallum l-atturi talbu zgumbrament tal-konvenut mhux ghax

ighidu li I-fond kien mikri lilu u issa I-kiri ntemm; qgeghdin jitolbu I-

izgumbrament ghax ighidu illi I-konvenut ma ghandux titolu, la ta’ kiri u

langas ta’ xorta ohra. Tassew li I-konvenut jallega li ghadu titolu ta’

10.

11.

kiri, izda dan ma huwiex bizzejjed biex il-kompetenza tghaddi mill-qorti
lill-bord; irid jintwera li I-konvenut tassew ghandu dak it-titolu, u biex
tara jekk dan huwiex il-kaz il-qorti trid tgis il-provi, u ghalhekk ghandha
kompetenza biex tqis il-provi. Jekk il-gorti ssib li tassew il-konvenut
ghandu jew kellu titolu tal-kiri, il-kompetenza tal-qorti tiegaf hemm;
jekk izda ssib li lill-konvenut ma sehhlux juri li ghandu dak it-titolu, u li
ghalhekk huwa minnu dak li jghidu l-atturi li I-konvenut ma ghandux it-
titolu vantat minnu, il-qorti tibga’ kompetenti wkoll biex tordna l-izgum-

brament.

Fi kliem iehor, il-kompetenza tal-qorti ma tintilifx ghax il-konvenut
jallega li ghandu titolu ta’ kiri; tibga’ kompetenti biex tara ghandux
tassew dak it-titolu. Li ma kienx hekk kien ikun il-konvenut wahdu li
jiddetermina I-kompetenza tal-qorti billi jressaq ec¢ezzjoni li ghadu

titolu ta’ kiri.

L-appell mis-sentenza preliminarji huwa ghalhekk michud.

Nghaddu issa ghall-appell mis-sentenza finali, L-ewwel aggravju ta’

dan l-appell gie mfisser hekk:

»llli I-ewwel aggravju huwa li I-ewwel gorti bhal ma osservatx li I-
intimat hawn appellat ressaq diversi provi biex juri li huwa kien jirrisjedi
fil-fond mertu ta’ din il-kawza minn numru ta’ xhur gabel ma mietet |-
inkwilina ohtu, mentri I-atturi ma ressqu ebda forma ta’ nofs prova li
huwa ma kienx jghix hemm.

»llli ghal dak li jirrigwarda t-tieni rekwizit dwar fejn kien jabita l-intimat,
[-atturi proprju ma ressqu provi ta’ xejn; tul il-kawza huma baqghu
jargumentaw li l-intimat, bhala hu I-inkwilina Veronica Mupimhhidzi,
ma kienx intitolat jiret kirja.

»llli dwar dan it-tieni rekwizit l-atturi kull ma ghamlu kienu fishing
expeditions mar-rapprezentanti tal-ldentity Malta biex forsi johrog xi
haga li jgabbdu maghha; pero li hareg c¢ert hu li fDicembru 1997 I-

intimat kien bidel I-indirizz tal-identity card ghal fuq il-fond mertu ta’
dan il-kaz.

»|lli I-ewwel qorti kellha tistabilixxi, fuq bazi ta’ probabilta, jekk il-fond
mertu ta’ din il-kawza kienx ir-residenza ordinarja tal-intimat, mentri |-
ewwel qorti skartat il-fatt li ma ngiebet ebda prova ii l-intimat gatt
irrisjeda x'imkien iehor, u bhal ippretendiet li Il-intimat igib prova
djabolika lil hinn minn kull dubju li huwa kellu r-residenza ordinarja
tieghu fil-fond in kwistjoni. Ghalhekk dan l-aggravju huwa proprju mid-
deliberazzjoni tal-ewwel qorti li giha dubju minn jekk il-fond in kwistjoni
kienx ir-residenza ordinarja tal-intimat, mentri d-deliberazzjoni kellha
tkun jekk fug bazi ta’ probabilta I-intimat kellux ir-residenza ordinarja
tieghu fil-fond mertu ta’ din il-kawza jew kinitx x'imkien iehor.«

Huwa fuq il-konvenut |-oneru tal-prova li kien joqghod mal-kerrejja.
Tassew illi, kif ighid il-konvenut, dan l-oneru kien “fuq bazi ta’ pro-
babilita”, li jfisser li I-konvenut kellu juri illi, aktarx iva milli le, kien
jogghod ma’ ohtu meta din giet nieqsa. 1zda kien imiss lilu i juri dan,

u mhux lill-atturi li juru li X’aktarx kien jogghod x'imkien iehor.

Fil-fatt izda kien proprju dak li fittxet I-ewwel qorti: ma ippretendietx illi
I-konvenut iressaqg xi probatio diabolica jew li juri lil hemm minn kull
dubju dak li allega. Wara li gieset il-provi u ghamlet apprezzament
taghhom — u dan l-apprezzament hu |-meritu tat-tieni aggravju li
ngisuh aktar ’il quddiem — |-ewwel qorti stgarret illi “I-intimat ma
rnexxilux jipprova sal-grad rikjest bil-ligi li hu stabbilixxa bhala r-
residenza li hija permanentement ir-residenza ordinarja tieghu” ghax
ix-xiehda tieghu ma qisithiex konvinc¢enti u anzi kienet turi illi aktar iva

milli le ma kienx genwinament joqghod ma’ ohtu meta din mietet.

Dan l-aggravju huwa ghalhekk michud.

Nghaddu issa ghat-tieni aggravju li jolgot l-apprezzament tal-provi li

ghamlet I-ewwel qorti. L-aggravju gie mfisser hekk:

P is-sentenza hawn appellata bhal tfittex ix-xaghra fl-ghagina
billi xi inkonsistenzi trivjali ittihom importanza anomala sal-punt li tghid
li holqulha dubju dwar kemm il-fond in kwistjoni kien ir-residenza
ordinarja tal-intimat. L-inkonsistenzi in kwistjoni, li fl-umili opinjoni tal-
esponent tant huma minimi li angas biss qgatt kellu ikollhom effett fuq I-
ezitu tal-kawza, huma kkwotati li huma:

»a) ll-gorti tinnota li fl-ewwel xhieda qasira tieghu quddiem I-istess
gorti l-intimat kien gal li meta hareg mill-habs mar jghix ma’ ohtu,
mentri fix-xhieda dettaljata quddiem I-assistant gudizzjarju spjega kif
meta hareg mill-habs ipprova jmur jghix ma’ martu fil-fond li kriet hi,
pero tant kellhom dizgwid li ftemp ta’ erbat ijiem telag u mar ghand
ohtu. Xippretendiet I-ewwel qorti, li, ghax ghamel erbat ijiem fir-
residenza tal-ex-martu, jibda jghid li kien ged jghix maghha? Mhux
owvja li dawk l-erbat ijiem ma tahomx importanza meta fix-xhieda
gasira inizjali gie mistogsi fejn kien jirrisjedi?

»b) L-ewwel qorti tara kontradittorju I-fatt li I-intimat jghid li telaq lil
martu fi ftit jiem ghax kellhom wisq dizgwid, perd imbaghad xehed li
gieli kienu jiltagghu biex jippruvaw jirrangaw ir-relazzjoni ta’ bejniet-
hom. X’hemm kontradittorju fdan? Wara li l-intimat skonta piena I-
habs, huwa naturali li r-relazzjoni ta’ bejnu u martu tinbidel u tixxellef;
pero jekk fdin ir-realta gdida nholgilhom dizgwid fuq bosta affarijiet,
ma jfissirx li ma kellhomx jaghmlu l-isforzi taghhom biex jaggustaw il-
fehmiet taghhom u jaraw jistghux isalvaw iz-zwieg ta’ bejniethom,
aktar u aktar ladarba tnejn ikunu lahqu habbew [il xulxin.

¢) L-ewwel gorti tirrimarka bhala kontradittorju I-fatt li bin I-intimat gie
koncéeput wara |I-mewt ta’ ohtu u tikkonkludi li l-intimat zamm ¢erta
relazzjoni ma’ martu. Mill-gdid, b’kull rispett, il-fatt li minn zmien ghal
zmien l-intimat u martu ltaqghu, anke jekk fil-fond mertu ta’ dan il-kaz
stess wara li mietet Veronica Mupimhidzi, bl-ebda mod ma ftfisser li I-
intimat ma baqax jghix fil-fond mertu ta’ din il-kawza.

»d) L-ewwel gorti anke ssib dubjuz kif I-intimat kien jircievi r-relief
ghand martu sa ma biddel I-identity card. Apparti |-fatt li bit-trepass ta’
kwazi 20 sena (mill-1997), I-intimat ha zball b’'dik ix-xhieda ghax fil-fatt
flit zmien wara li hareg mill-habs huwa sab xoghol u ma bagax jirCievi
relief, fi kwalunkwe kaz b’kull rispett |-esponent ma jagbilx mal-
kumment tal-qorti li galadarba I-intimat xtaq isalva z-zwieg tieghu ma’
martu allura r-residenza tieghu ma’ ohtu ma kinitx permanenti. Billi
wara |-mewt ta’ ohtu l-intimat kellu inkontri ma’ martu u din anke
harget tgila, ma jfissirx li bil-hsieb biss ir-residenza tal-intimat setghet
titgies li kienet ghand martu!

»e) Finalment I-ewwel qorti tghid li kontradizzjoni ohra kienet li oht |-
intimat kien ilha s-snin marida u kienet ohtu Rita Bihiga li kienet tmur
kuljum tghinha. Fl-ewwel lok dan mhuwiex fattwalment korrett ghaliex
oht l-intimat mardet flit xhur biss gabel ma mietet (u mhux ghal bosta
snin kif tghid il-qorti fis-sentenza), u fit-tieni lok Rita Bihiga kienet
tghinha mod, mentri I-intimat kien jghinha mod iehor. L-argument tal-
gorti jista’ jitgabbel ma’ sitwazzjoni ta’ koppja mizzewga fejn omm il-
mara tigi tghinha ta’ kuljum bil-hamest itfal taghha, u I-konkluzjoni tkun
li dan ghandu jfisser li r-ragel gieghed hemm ghal xejn!

»llli l-ewwel qorti tiddelibera li galadarba I-intimat baga’ jixtieq u
jipprova jirrikonc¢ilja ma’ martu, sal-punt li wara |I-mewt ta’ ohtu kellu
X’jagsam ma’ martu u kellhom tarbija, ir-residenza tieghu fil-flat li

originarjament kien mikri lil ohtu ma tistax titgies ordinarja u perma-
nenti. Dan I-argument forsi kien iregi kieku I-intimat u martu kellhom
dar matrimonjali komuni, u l-intimat telag mid-dar bl-intendiment li
jerga’ lura; perd hawn ghandna sitwazzjoni fejn I-intimat u martu nfirdu
fizikament minhabba sentenza ta’ habs, id-dar matrimonjali ntilfet, u I-
mara kriet fond ta’ kamra wahda ghaliha biss, liema fond gatt ma kien
ir-residenza tal-intimat. L-intimat mar jorgod hemm erbat ijiem biss,
perd dan ma hu xejn aktar minn sleep over. L-argumenti finali tal-qorti
jwasslu sal-punt li l-intimat ma kellu residenza ordinarja mkien; mentri
dan mhuwiex dak li trid il-ligi: kulhadd ghandu tal-ingas residenza
ordinarja wahda; anzi I-gurisprudenza tghidilna li wiehed jista’ jkollu
aktar minn wahda ... ... ...

»llli [-Qorti tal-Appell, fis-sentenza citata mill-ewwel qorti stess dwar il-
punt tal-membru tal-familja, Carmelo Agius v. John Agius, taghmilha
c¢ara li biex wiehed jiddetermina jekk garib kienx jghix mal-inkwilin, it-
test m’ghandux ikun jekk dan hux bi hsiebu jibga’ hemm ghal dejjem,
imma

»“il-gudlkant irid allura jistabbilixxi jekk id-dar tal-garib li kien jghix
fiha l-appellat fil-mument tal-mewt tieghu kinitx id-dar abitwali i
fiha kien ighix. Dan hu stat ta’ fatt li jrid jigi determinat minn ezami
tac-¢irkostanzi kollha, tenut kont ukoll ta’ dawk |li huma indikattivi
tal-abbandun ta’ residenza ordinarja ohra li I-appellat kellu gabel.
Abbandun li m’ghandux ifisser rinunzja jew divjet li okkazjonal-
ment wiehed jirritorna fir-residenza ordinarja tal-origini tieghu biex
jinvista lil grabatu jew xort'ohra."

»Hawnhekk hared ¢ar hafna li r-residenzi li kellu gabel I-esponent I-
angas biss kienu ghadhom disponibbli, u I-fond mertu ta’ din il-kawza
kien u ghadu l-unika residenza disponibbli ghalih. lva, ii-fond mertu ta’
din il-kawza kien I-uniku fond li I-esponent kien jghix fih abitwalment, u
irrispettivament minn x’kien jixtieq, din kienet I-unika residenza li kellu
u li seta’ jkollu I-appellant. Dan hu li trid il-ligi tal-kera.«

16. Wara li gieset il-provi mressqga mill-partijiet din il-gorti hija tal-fehmailli

17.

I-konkluzjoni li waslet ghaliha I-ewwel qorti hija ragonevoli fi¢-Cirko-
stanzi, u ma ntweriet ebda raguni li turi li ma kinitx konkluzjoni li I-

ewwel gorti setghet ragonevolment waslet ghaliha.

Kif sewwa osservat I-ewwel gorti, il-ligi ma tistabilixxi ebda minimu ta’
zmien li I-garib tal-kerrej irid ikun ghex mal-kerrej gabel dan imut
sabiex jitgies li kien “jogghod mieghu” ghall-ghanijiet tal-ligi. Madan-
kollu, meta z-zmien meta I-garib mar jogghod mal-kerrej u I-mewt tal-
kerrej ikunu qgrib xulxin, tqum wehedha I-mistogsija jekk din kinitx

manuvra tal-qarib meta jaf li I-kerrej huwa marid u jista’ jkun wasal

18.

19.

20.

biex imut. Fil-fatt il-konvenut xehed li meta mar joqghod ma’ ohtu
Veronica din kienet diga marida. Imbaghad meta xehed |-ewwel darba
I-konvenut qal li ohtu damet l-isptar tliet gimghat qabel mietet izda
mbaghad fil-kontro-ezami stqarr li damet tliet xhur jew ftit angas, u
kien meta ohtu kienet I-isptar li ha hsieb jaqleb I-indirizz tieghu kif muri

fuq il-karta tal-identita ghal dak ta’ ohtu.

Fil-kaz tallum hija relevanti x-xiehda ta’ Rita Bihiga, oht il-konvenut u
wkoll oht il-kerrejja, li xehdet li ohtha I-kerejja kienet mara marida tant
li hi kien ikollha tmur izzurha spiss biex tghinha. Xehdet ukoll illi huha
I-konvenut beda joqghod hemm fl-1997 u li tiftakar id-data billi hija

viéin id-data meta mietet ohtha.

Dan il-fatt wahdu ma huwiex bizzejjed biex jelimina I|-possibilita li I-
konvenut genwinament u minghajr hsieb ulterjuri mar joqghod ma’
ohtu. Abbinat mal-fatt, izda, li meta hared mill-habs mar joqgghod ma’
martu — ghalkemm jidher li fl.ewwel xiehda tieghu nesa jew fittex li
jostor dana il-fatt — u hija haga aktar naturali li jmur joqghod ma’ martu
milli ma’ ohtu, tqum aktar gawwija |-mistogsija ghala ghazel li jmur

joqghod ma’ ohtu flok ma’ martu.

It-twegiba li jaghti I-konvenut hija li bejnu u martu nqala “dizgwid” u I-
konvivenza maghha saret impossibbli. Dan jista’ jkun minnu u kien
forsi jkun ukoll plawsibbli li mhux ghax jidher li r-relazzjonijiet bejn il-
konvenut u martu ma kinux dagshekk hziena, tant li mhux biss baqga’
jircievi I-hlasijiet tal-assistenza socjali fl-indirizz ta’ martu izda wkoll

kien kollu relazzjonijiet intimi maghha wkoll wara li mietet ohru tant li

twelditilhom tarbija ghaxar xhur wara I-mewt ta’ ohtu, haga x'aktarx
inverosimili jekk il-konvivenza bejniethom tassew kienet impossibbli
tant li I-konvenut felah jogghod biss erbat ijiem ma’ martu meta hareg
mill-habs. L-ewwel gorti osservat illi dan juri illi I-konvenut kien “ged
jahseb li jista’ jerga’ jsalva z-zwieg ma’ martu”; din il-qorti tasal biex
tghid illi x’aktarx juri li r-relazzjonijiet bejniethom kienu ghadhom tajbin
u certament mhux impossibbli. 1zda wkoll jekk kien ghad hemm biss
tama fil-konvenut li |-affarjiet bejnu u martu jitjiebu, u li ghad jerga’
jmur jogghod ma’ martu, dan jikkonferma I-konkluzjoni tal-ewwel gorti
illi “difficilment wiehed jista’ jqis li I-imsemmi fond kien dak li huwa kien

ged jikkonsidra bhala r-residenza permanenti tieghu”.

Fil-fatt ghalkemm ighid illi wara li hareg mill-habs ghamel biss erbat
ijiem jogghod ma’ martu, il-konvenut ighid ukoll illi galeb I-indirizz fuq
il-karta tal-identita ghal fuq l-indirizz ta’ martu, u ma galbux ghal fuq I-
indirizz ta’ ohtu hlief meta din kienet I-isptar. Jekk il-konvivenza bejn il-
konvenut u martu kienet dagshekk impossibbli illi felah joqghod
maghha erbat ijiem biss, li jfisser li kienet hazina mill-bidunett, ghala

kien dagshekk pront li jagleb I-indirizz tieghu ghal fuq dak ta’ martu?

Meta tqis ukoll illi I-konvenut bidel I-indirizz fuq il-karta tal-identita
tieghu ftit gimghat biss gabel mietet ohtu, meta jidher li kienet diga |-
isptar bl-ahhar marda, tidher ferm ragonevoli I-konkluzjoni li waslet
ghaliha I-ewwel qorti li I-konvenut ghazel li jmur jogghod fil-fond mikri
lil ohtu flok jogghod ma’ martu mhux ghal raguni genwina izda biex

japprofitta ruhiu mil-ligi.

23. Dawn il-fatti, mehuda kull wiehed ghalih, forsi ma humiex konkluzivi,
izda mehuda flimkien joholqu argument gawwi li jsahhah ir-raguna-
ment tal-ewwel qorti b’'mod li ma jistax jinghad |li ma setghetx ragon-
evolment tasal ghall-konkluzjoni li waslet ghaliha, aktar u aktar meta
tgis illi I-oneru tal-prova li tassew kien jogghod ma’ ohtu fil-fond mikri

kien fuq il-konvenut.

24. Ghaldagstant dan l-aggravju wkoll huwa mi¢hud.

25. ll-qgorti ghalhekk tichad l-appell u tikkonferma s-sentenza appellata,

b’dan li t-terminu ghall-izgumbrament ghandu jibda ghaddej millum.

Giannino Caruana Demajo Tonio Mallia Anthony Ellul
President Imhallef Imhallef

